
         Umfweni Ishiwi Lyakwe 

 

“Impaanga shandi shumfwe shiwi lyandi, naine 

nalishishiba, nasho shilankonka: naine mpela kuli 

shena umweo wa muyayaya; kabili tashakonaike 

nakalya umuyayaya, kabili nangu umo 

takashisompole mu minwe yandi. Tata, uwashipela 

kuli ine, apulamo kuli bonse; kabili takuli 

uwingashisompola mu minwe yakwa Tata.” (Yohane 

10:27-29). 

Lekeni ifwe twibukishe ici ilyo tuleya ku mushi 

wesu. Mwikatala ukuleka iyi Mbila ukufwa ukufuma 

ku mitima yenu. Conse ico mulecita, mwilacicita. 

Imwe muletontonkanya pali ici akasuba no bushiku. 

Kabili mulepepa akasuba no bushiku ukuti Lesa e mye 

inte Yakwe nomba, ifwe tuli abaiteyanya, pa mulandu 

nalicetekela ili line takwabe ukukokola nakabili 

(Ukusokolola 10:5-7).  

“Nililali cikaba, Munyina Branham?” Nshishibe. 

Nalimo ilelo; kuti caba mailo. Nga tacili ilelo, 

nkalalolela cena mailo. Kabili limbi kuti caba uno 

mwaka, umwaka uleisa, imyaka ikumi limo. Nalimo 

imyaka amakumi yatatu, nshishibe ilyo cikaba, lelo 

ndi no kusosa ukufuma nomba ukuya pantanshi, beni 

abaiteyanya cila miniti.  

Kabili mwikasenda fye icintu cimo icaseka. 

Mwicita ico. Mwilatusha akasuba no bushiku mpaka 

mwalanda kuli Lesa. Italusheni ku cimfulunganya. 

Mwilaba aba bombelwapo mu fya kumfwa umfwa. 

Mwilacite co. Cilya e cileta nganshi filye fintu fya 

bushilu no kulenga abantu ukutina cena, ni pa 

mulandu wa cimfulunganya ca bushilu. 

Mwikasumina cilya; awe nakalya. Imwe ikaleni fye 

palya pene mpaka mwalanda kuli Lesa. Nangu cibe 

fyo, wene mweo wenu, kabili ni mwe bene mwe 

bakekala umuyayaya kulya lubali. Kabili beni fye 

abashininkisha ukutila ta muleposhanya fye mu 

minwe, no kusosa icisumino, atemwa ukusumina 

icintu cimo ku citetekelo. Mwilacita cilya. Imwe 

landeni kuli Lesa; lekeni Lesa alande kuli imwe 

(Mateo 6:6); kabili moneni icilecitika kuli imwe. 

Moneni ifyakukabila fyenu ne filecitika; lyena muli 

no kwishiba nga cakutila na mulanda kuli Lesa 

atemwa iyo. [1] 

Kabili imwe kuti mwaba abashininkisha. Imwe teti 

mube abashininkisha pa Cebo cakwa Lesa nga kuti 

mwabelenga fye cena; Lesa alingile ukulanda 

ukupitila mu Cebo kuli imwe. 

Noah ali fye uwashininkisha ukutila yali no kuloka 

nge fyo cingaba. Ena ali uwashininkisha pali cena. 

Takwali iciunda icaibela ilyo Lesa asosele, “Noah, 

kule cibwato ku kupekenya ukupuswishako aba 

ng’anda yobe.” (Ukutendeka 6:8-22). Cilya tacali 

iciunda icaibela. Camoneke ku bantu ngo mwaume 

wa mu mpanga, umulimi, akwete ilyano ilya 

buwelewele mu mutwe wakwe, ukutila ena ali no 

kukula inshila pa cibwato; kabili tayatalile lokapo, 

atemwa umume tawatalile pona ukufuma ku mulu, 

atemwa icintu icili conse. 

“Nga lilya lyali lishiwi lyakwa Lesa ilya sosele 

ukutila yali mukwisa, Lesa ali uwalinga ukuibika kulya 

lubali ukulenga yena ukuloka.” Ena ali uwashininkisha 

yali no kuloka, pa mulandu Icebo cakwa Lesa efyo 

casosele kabili cali no kucitika. Kabili ena aliishibe cali 

no kucitika. [2] 

       Kasesema alisosele palwa mbila yakwe:  

Kabili lyena, nga kuliko ilipusho ilili lyonse ilyo 

tamwiluka, ndemilomba ukuleta ifitabo fyenu, kabili 

lyena imwe mwe bakwete ama tape recorder kuti 

mwasenda amatepu, no kubika yena mu ng’anda 

yenu, kabili no kwikala panshi no mutima waisuka—

umutima fye uwaisuka. Utuleni fye wene no kusosa, 

“Shikulu, ndetusha fye nomba; ndi no kukutika”; 

kabili lyena ilyo mwaumfwa icintu cimo, shimyeni 

icilimba no kuya ukusenda Amalembo. Kabili Baibele 

itila, Yesu atile, “Yena eyapelo bunte pali ine” (Yohane 

5:39). Mwamona? Kabili lekeni tulolekeshe ukupitila 

mu Malembo tumone nga cili fye bwino. [3] 

“Impaanga shandi shilomfwe shiwi lyandi (ico 

icaba Icebo), umbi umbi tekuti shimukonke” (Yohane 

10:1-6).  

 Ni cinshi ishiwi Lyakwe? Ishiwi lya muntu uuli 

onse cebo cakwe, kabili ili Elyo, Baibele. Takuli icebo 

nangu cimo ukulundwako kuli Cena atemwa 

ukufumishiwako kuli Cena, ikaleni fye na lilye Shiwi 

(Ukusokolola 22:18-19). Umbi umbi, bena teti 

bakonke icilonganino. [4] 

Munyina, nkashi, ino ni ora kabili inshita ya bwite 

ukufuma mu Babylon (Ukusokolola 18:4-5). Ama 

Lubuuto ya cungulo bushiku yali pano (Sakaria 14:6-

7). Endeni mu Lubuuto ilyo kucili Ulubuuto (Yohane 

12:35-36). Moneni, abacetekela bamwene Icebo 

ukulangishiwa kabili bacetekele Cena. Yesu asosele, 

“Impaanga shandi shilomfwa Ishiwi Lyandi, Icebo 

Candi, ifishibilo Fyandi fya nshita. Uwabufi 

tashakakonke.” (Yohane 10:27-29). [5] 

Mupashi wa Mushilo afwaya imwe ukwikala aba 

mushilo cila bushiku mu mulungu kabili ne nshita 

yonse ya bushiku, ukuipatula mwebene ku fintu fya 

mwi sonde. Lelo ulukuta talufwaya filya. Bena 

balefwaya umwaume umo uyo uwingelula Baibele 

mu musango bena balefwaya ukumfwilamo Yena. 

Bena teti bomfwe kwi shiwi lya Mupashi wa Mushilo 

ukulanda ukupitila muli Baibele. [6] 

Moneni, ifyongo ifikalamba, lelo tafyatemwine 

kasesema (Eliya). Kasesema tasakamene pa fyongo 

ifikalamba. Lelo ilyo aumfwile lilye Shiwi ilinono 

ilyali shilili, ena aliishibe cilya cali Cebo; afimbile 

icinso cakwe kabili aishilefuma panse (1 Ishamfumu 

19:9-18). [7] 

Lyena Yesu Kristu alisosele ubushiku bumo, “Kano 

fye mwalya umubili wa Mwana wa muntu, ukunwa 

umulopa wakwe, tamukwete umweo muli imwe” 

(Yohane 6:53-69). Ena talondolwele cena.  

Balya abatumwa na balya aba bulya bushiku abo 

abasontelwe ku mweo, Ena ali ciishibe cena. Atile, 

“Bonse abo Taata ampela bakesa (Yohane 6:37, 44). 

Icintu fye ceka ico Ena acitile kulenga ishiwi lyandi 

ukwishibikwa; bena balilishiba lyena. Pa mulandu 

impaanga shandi shilomfwa ishiwi Lyandi.” Kabili 

ishiwi lyaba Cebo ukulangishiwa.…bena 

bakacetekela lyena, nangu cibe fyo. Bena tabalingile 

mu fya science ukushininkisha icili conse atemwa 

ukwipusha Seduke atemwa umu Fariseo atemwa icili 

conse icashala palwa cena. “Nalisosele cena; bena 

bacetekele cena. Pantu impaanga shandi shilomfwa 

ishiwi lyandi.”  Kabili iyi (Baibele) e Shiwi lyakwa 

Lesa mu musango wa nkalata, pa mulandu Ubu e 

busokololo bonse bwakwa Yesu Kristu: Icipingo ca 

kale ne Cipya ukubikwa capamo. Ameni. Mwacimone 

co. [8] 

“Impaanga shandi shilomfwa Ishiwi Lyandi.” Shena 

shaliishiba Icebo. Ni cinshi Ishiwi Lyakwe? Ili ilili apa. 

Ifi fisumino, tafikonka, lelo shena shilomfwa Ishiwi 

Lyandi; balakonka Lyena. [9] 

Ndefwaya ukumweba ifyo ishiwi lyaba. Ishiwi 

lyaba icishibilo cabu mupashi.  

Ena atile kuli Mose, “nga bena tabakomfwe ishiwi 

lya cishibilo ca ntanshi, bena bakomfwa ishiwi lya 

cishibilo ca cibili (Ukufuma 4:1-9). Impaanga Shandi 

shilomfwa Ishiwi Lyandi.”  

Ilyo ifi fintu filingile ukulacitika mu nshiku sha 

kulekelesha, impaanga shakwa Lesa shileiluka cilya. 

Mwamona, mwamona? Bena baleiluka lyena. 

“Impanga shandi shalinjishiba Ine; umbi umbi 

tashakakonke.” Shena teti shikonke umbi umbi. Cena 

cilingile ukuba icishibilo icashininkishiwa celelo, kabili 

balemona cena. [10] 

Nomba ifwe tulesanga nacimbi mu ba Hebere 

icipandwa ca 12 na verse ya 24, ukutila Icipingo Cipya, 

Umulopa ulanda ifintu ifyawamisha. Umulopa 

ulelanda. Lyena Umulopa naukwata Ishiwi. Kabili 

Ishiwi lya Mulopa lyaba Cebo. Alleluya. Cilya e 

cilenga lyena ngacakutila lyena lintu lyalungama 

atemwa ilya lubana. Icebo cishibikilwa ne Shiwi lya 

Mulopa. Ishiwi lya Mulopa e Mupashi wa Mushilo 

uyo uleta Umweo. Wene e Mweo, kabili Wene upela 

umweo ku Cebo no kulenga Cena cibe ica bumi. 

Ameni, ameni, ameni. 

Mucine, Umulopa ulalanda; Wene ulanda icintu 

icawamisha. Icipingo Cakale, umulopa walelanda pa 

mulandu. Mu Cipingo Cipya Wene ulanda pa 

kulubula. Mu Cipingo Cakale walandile pa mfwa no 

bulanda. Mu cipingo Cipya Wena ulanda pa kubuka 

no Mweo. Wena ulanda pa kundapa. Wena ulanda 

pa kusangalala. Wene ulanda pa maka. Wene ulanda 

pa Mweo. Wene ulanda pa lwa ku mulu. Kabili ulyo 

umulopa umo wine uyo uwapongolwelwe pa mushili, 

uyo uwabilikishishe pali munyina uyo uwafwile, 

atemwa wabilikishe pali munyina uyo uwa mwipeye 

wene (Ukutendeka 4:8-13). Umulopa wakwa Yesu 

Kristu ulafimba pa membu shesu shonse, kabili 

ulanda umutende no kubuka, na maka, no Mweo, 

no kundapwa. Kabili yonse amapalo aya kulubulwa 

ayo Umulopa wasumishiwepo, Wene ulelandilako 

ifwe. Mucine, Umulopa ulelanda. Owe, mwe. [11] 

Nomba, kwaba fye inshila imo iyo mwinga 

pusukilamo. Cilya caba ni kucitetekelo 

mwalipusushiwa, kabili cilya ni mu kusenamina 

(Abena Efese 2:8). Ukusenamina kwa kwa Lesa 

kwalandile kuli imwe, kwaletele imwe pa cipailo. 

Imwe mulefwaya amapalo yakwa Lesa. Imwe 

mulefwaya Icebo Cakwe. Imwe mulefwaya Mupashi 

wa Mushilo. Imwe mulefwaya ububile bwakwa Lesa. 

Nga muli, kabili imwe kuti mwacita no mutima wenu 

onse, tuleni wene. Nomba, mwifwaya ifya kumfwa 

umfwa ifili fyonse. Fwaeni Icine, Icine ico icili mu 

mutima wenu ku citetekelo. Shikulu, ndefwaya 

ukucita icintu icili conse ico Icebo Cenu cinjeba ine 

ukucita. Ndeitula ne mwine na fyonse ifili muli ine. [12] 

Ndefwaya ukumweba ici. Nomba, nga muli no 

kucetekela ine no kumfwa. Conse ifyo cili, cili mu 

mutima wenu, conse ifyo cili imwe mulefwaya 

ukwishiba, conse ifyo ubulwele bwenu buli, 

cetekeleni Wene nomba. Ena ali nokulanda kuli 

imwe nomba. Ena ali no kucita cena. Ena ali 

nokulanda kuli imwe umo umo. Ndecetekela cena no 

mutima wandi onse. Mupashi wa Mushilo ali no 

kucita cena, ukulanda kuli imwe, ukumweba fye ifyo 

mulekabilapo. Conse ico Ena alanda kuli imwe, citeni. 

Nga muli uwalemana, Ena atila, “Ima no kwenda,” 

imwe iminineni no kwenda. Nga imwe na mukwata 

impwalonda, kabili Ena atila, “Labako pali yena 

ukufuma lelo no kutwalilila,” imwe ciciteni. Moneni 

nga tacilecitika. 

Nga mwaba mubwafya, tamwishibe ni nshila nshi 

iyakuyako. Ena ali no kumweba fye ifyakucita. Ena ali 

nokubika fye cena mu mutima wenu ili line fye. Mwi 

mutwishika Wene. Kabiyeni kaciciteni. Citeni fye ifyo 

Ena alemweba imwe ukucita. Ena ali no kucicita cena. 

[13]      

Kabili nomba, Tata, tulepepa ukutila imwe muli no 

kulanda mumbwekesha kuli ifwe ukupitila mu Cebo 

icalembwa. Tupeni icintu cimo mu mitima yesu, 

wamyeni ubulendo bwesu, Shikulu, kabili tupeni 

ukushipa kupya. [14] 

Nomba, ndepepa, Lesa, ukutila ukuli konse ifi 

fyebo fikaya, konse kubili pali tepu na muno mwine, 

ukutila Mupashi wa Mushilo uketa umuntu onse 

uwalingilwa libela ili line fye, ukutula ilyo umufula we 

sonde taulengwa ilyo ishina lyabo lyabikilwe pe Buku 

lya Mwana wa mpaanga ilya Mweo (Ukusokolola 

13:8). Lekeni bomfwe ishiwi lyakwa Lesa ukulanda 

ilelo, kabili lilye linono, ilyashilili, ishiwi ilinono 

mukati ka mitima yabo ukusosa, “Iyi e nshila, enda 

muli yena.” Peleni cena, Taata. Nalombela cena mwi 

Shina lyakwa Yesu. [15] 

